
ᓇᓗᓇᐃᔭᐃᓂᖅ 

ᓄᓇᕗᒻᒥ ᐱᓂᕐᓗᑦᑕᐅᓯᒪᔪᓂᒃ ᐱᔨᑦᓯᕋᖅᑏᑦ (NVS) ᐃᓚᒋᔭᐅᔪᖅ ᓄᓇᓕᓐᓂ ᒪᓕᒐᓕᕆᔨᖁᑎᖏᓐᓄᑦ ᒥᓂᔅᑕᐅᕕᖓᑦᑕ ᒪᓕᒐᓕᕆᔩᑦ. ᐃᓗᓕᓕᒃ 
ᐱᖓᓱᓪᓗᐊᑕᕐᓂᒃ ᐊᐅᓚᓂᐅᔪᓂᒃ:  

1) ᐱᓂᕐᓗᑦᑕᐅᓯᒪᔪᓂᒃ ᐃᑲᔫᑏᑦ ᑮᓇᐅᔭᐃᑦ (VAF), ᐊᐅᓚᑕᐅᑦᓱᑎᒃ ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑏᑦ ᑐᑭᒧᐊᑦᑎᑦᓯᔨᖓᓐᓄᑦ;   

2) ᓄᓇᕗᒻᒥ ᐱᓂᕐᓗᑦᑕᐅᓯᒪᔪᑦ ᐃᖏᕐᕋᔾᔪᑎᖏᓐᓄᑦ ᐃᑲᔫᑎᓕᕆᔩᑦ (NVTSP), ᐊᐅᓚᑕᐅᑦᓱᑎᒃ ᐱᓂᕐᓗᑦᑕᐅᓯᒪᔪᓄᑦ 
ᐃᖏᕐᕋᔾᔪᑎᖏᓐᓄᑦ ᐃᑲᔫᑎᓕᕆᔩᑦ ᑐᑭᒧᐊᑦᑎᑦᓯᔨᖓᓐᓄᑦ; ᐊᒻᒪᓗ  

3) ᓄᓇᕗᒻᒥ ᐱᓂᕐᓗᑦᑕᐅᓯᒪᔪᓕᕆᔩᑦ (NVCP), ᐊᐅᓚᑕᐅᑦᓱᓂ ᐱᓂᕐᓗᑦᑕᐅᓯᒪᔪᓕᕆᔩᑦ ᑐᑭᒧᐊᑦᑎᑦᓯᔨᖓᓐᓄᑦ.  

ᑖᒃᑯᓇᓂ ᐱᖓᓱᓂ ᐃᖅᑲᓇᐃᔮᓂ ᓄᓇᕗᒻᒥ ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑎᓂ, ᐊᑕᐅᓯᑐᐊᖅ ᐱᓂᕐᓗᑦᑕᐅᓯᒪᔪᓂᒃ ᐱᔨᑦᓯᕋᖅᑏᑦ 
ᑐᑭᒧᐊᑦᑎᑦᓯᔨᖓᑦ ᑮᓇᐅᔭᖃᖅᑎᑕᐅᓪᓗᐊᑕᐅᔪᖅ ᐃᓗᐊᓐᓂ ᒐᕙᒪᒃᑯᑦ ᓄᓇᕗᒻᒥ ᐋᖅᑭᑦᓯᒪᓂᖓᑕ. ᐊᐃᑉᐸᖏᑦ ᒪᕐᕉᒃ ᐃᖅᑲᓇᐃᔮᒃ, 
ᐱᓂᕐᓗᑦᑕᐅᓯᒪᔪᑦ ᐃᖏᕐᕋᔾᔪᑎᖏᓐᓄᑦ ᐃᑲᔫᑎᓕᕆᔨ ᐊᒻᒪᓗ ᐱᓂᕐᓗᑦᑕᐅᓯᒪᔪᓕᕆᔨ, ᑮᓇᐅᔭᖃᖅᑎᑕᐅᔪᑦ ᒐᕙᒪᒃᑯᖏᓐᓂ ᑲᓇᑕᐅᑉ 
ᐊᑐᐊᒐᓕᕆᕕᒻᒥᒃ ᐱᓂᕐᓗᑦᑕᐅᓯᒪᔪᓄᑦ ᐃᓱᒫᓘᑎᓄᑦ (PCVI) ᐃᓚᒋᔭᐅᓪᓗᓂ ᐊᕐᕌᒍᓄᑦ ᑕᓪᓕᒪᓄᑦ ᑐᕌᖓᔪᒧᑦ ᐊᖏᖃᑎᒌᒍᑎᒧᑦ, 
ᐃᓱᓕᕝᕕᑦᓴᖃᖅᓱᓂ ᒫᑦᓯ 31, 2021.  

ᐃᓗᓕᖓ 1: ᓄᓇᕗᒻᒥ ᐱᓂᕐᓗᑦᑕᐅᓯᒪᔪᓂᒃ ᐃᑲᔫᑏᑦ ᑮᓇᐅᔭᐃᑦ 2016-2017 

ᐱᓂᕐᓗᑦᑕᐅᓯᒪᔪᓂᒃ ᐃᑲᔫᑏᑦ ᑮᓇᐅᔭᐃᑦ 
 
ᓄᓇᕗᒻᒥ ᐱᓂᕐᓗᑦᑕᓄᑦ ᐱᕋᔭᓐᓂᒃᑯᑦ ᒪᓕᒐᕐᔪᐊᖅ ᓴᖅᑮᓲᑦ ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑎᓂᒃ ᑮᓇᐅᔭᓂᒃ ᑎᓕᓯᓲᖑᑦᓱᑎᓪᓗ ᐱᓂᕐᓗᑦᑕᐅᓯᒪᔪᓄᑦ 
ᐃᑲᔫᑎᓄᑦ ᑲᑎᒪᔨᕋᓛᓂᒃ (VAC).   
 
ᐱᓂᕐᓗᑦᑕᐅᓯᒪᔪᓂᒃ ᐃᑲᔫᑏᑦ ᑮᓇᐅᔭᐃᑦ ᐱᔾᔪᑎᖃᖅᓱᑎᒃ ᑮᓇᐅᔭᐅᑎᑕᐅᔪᑦ ᑲᔪᓯᓯᒪᑎᑕᐅᑦᓱᑎᒃ ᐃᑖᔪᓄᑦ ᐱᓂᕐᓗᑦᑕᐅᓯᒪᔪᑦ 
ᐊᑭᓕᖅᑕᐅᔾᔪᑎᖏᓐᓄᑦ. ᓴᖅᑭᖅᑕᐅᓯᒪᔪᖅ ᐃᑲᔪᖅᑐᕈᑕᐅᑦᓱᓂ ᓄᓇᓕᓐᓂᒃ ᑐᙵᕕᖃᖅᓱᑎᒃ ᐊᐅᓚᓂᐅᔪᓄᑦ ᐱᔨᑦᓯᐸᑦᓱᑎᒃ ᐃᑲᔪᖅᐸᑦᓱᑎᓪᓗ 
ᐱᓂᕐᓗᑦᑕᐅᓯᒪᔪᓂᒃ ᐱᕋᔭᑕᐅᓂᒃᑯᑦ ᐅᑯᑎᒎᓇ:  
 
ᐃᓕᓐᓂᐊᕐᓂᖃᖅᓱᓂ ᑐᑭᓯᑎᑦᓯᑲᓐᓂᕈᑎᓂᒃ ᑐᓴᐅᒪᑎᑦᓯᓂᕐᒥᓪᓗ ᓄᓇᓕᓐᓂ ᐃᖅᑲᓇᐃᔭᖅᑎᓂᒃ ᑭᙴᒪᒋᔭᖏᓐᓂᒃ ᖃᓄᐃᓐᓂᕆᔭᖏᓐᓂᓪᓗ 
ᐱᓂᕐᓗᑦᑕᐅᓯᒪᔪᑦ ᐱᕋᔭᑕᐅᓂᒃᑯᑦ; 
 
ᑐᕋᐃᓐᓇᖅᑐᑦ ᐱᔨᑦᓯᕋᐅᑏᑦ ᐃᑲᔪᕈᑕᐅᔪᑦ ᐱᓂᕐᓗᑦᑕᐅᓯᒪᔪᓂᒃ ᖁᐊᖅᓵᕐᓇᖅᑐᓕᕆᓂᒃᑯᑦ, ᐃᒻᒥᒃᑯᑦ ᐃᑲᔪᖅᑐᐃᓂᒃᑯᑦ, ᖃᐅᔨᒋᐊᖃᑦᑕᕐᓂᒃᑯᑦ 
ᑭᖑᕐᖓᓂ, ᐱᓂᕐᓗᑦᑕᐅᓯᒪᔪᒨᖓᔪᑦ ᑐᓴᕋᑦᓴᐃᑦ ᐊᒻᒪᓗ ᐊᐅᓚᓂᕐᒥ ᐊᐅᑦᑑᑕᐅᒍᓐᓇᖅᑐᑦ; 
 
ᑕᖅᑲᐅᖓ ᐅᔾᔨᕈᓱᑦᑎᑦᓯᓂᖅ ᑐᓴᐅᒪᑎᑦᓯᓂᕐᓗ ᐱᔪᓐᓇᐳᑎᖏᓐᓂᒃ ᑎᒍᒥᐊᖅᑕᖏᓐᓂᓪᓗ ᐱᓂᕐᓗᑦᑕᐅᓯᒪᔪᑦ, ᐊᑐᐃᓐᓇᐅᔪᑦ ᐱᔨᑦᓯᕋᐅᑏᑦ, 
ᐱᕋᔭᓐᓂᓕᕆᓂᖅ ᐊᐅᓚᓂᖏᓪᓗ ᐃᓱᒫᓘᑕᐅᔪᑦ ᐊᑦᑐᐊᔪᑦ ᐱᓂᕐᓗᑦᑕᐅᓯᒪᔪᓄᑦ ᐱᕋᔭᓐᓂᒃᑯᑦ; ᐅᕝᕙᓗ 
 
ᖃᐅᔨᓴᕐᓂᐅᔪᑦ ᐱᐅᓯᑦᓯᐊᕙᐅᓯᒪᓂᖅᐹᓂᒃ ᖃᓄᐃᒋᐊᕈᑕᐅᑦᓱᑎᒃ ᐃᓱᒫᓘᑕᐅᔪᑦ ᐱᓂᕐᓗᑦᑕᐅᓯᒪᔪᓄᑦ ᐱᕋᔭᓐᓂᒃᑯᑦ ᑲᓇᑕᓕᒫᒥ 
ᐱᕙᓪᓕᐊᓂᖏᓪᓗ ᐅᐸᓗᖓᐃᔭᐅᑏᑦ ᐃᑲᔪᖅᓯᒍᑕᐅᓯᐊᕙᐅᓂᖅᐸᐅᓂᐊᖅᑐᑦ ᓄᓇᕗᒻᒥᐅᓂᒃ ᐋᓐᓂᖅᑕᐅᓯᒪᔪᓂᒃ ᐱᕋᔭᑕᐅᓂᒃᑯᑦ.  
   
ᐊᐅᓚᓂᐅᒍᓐᓇᖅᑐᓂᒃ ᑐᑦᓯᕋᐅᑎᓂᒃ ᑐᓴᖅᑕᐅᔪᖃᓲᖅ ᓄᓇᕗᒻᒥ ᓄᓇᓕᓐᓂ ᒪᕐᕉᐊᖅᑎᖅᓱᓂ ᐊᕐᕌᒍᕐᒥ (ᐅᐱᕐᖔᒃᑯᑦ ᐅᑭᐊᒃᑯᓪᓗ). ᐊᐅᓚᓂᐅᔪᓂᒃ 
ᑐᑦᓯᕋᐅᑏᑦ ᕿᒥᕐᕈᔭᐅᓲᑦ VAC ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓯᒪᔪᓪᓗ ᐊᐅᓚᓂᐅᔪᑦ ᐊᐅᓪᓚᖅᑎᑕᐅᓲᑦ ᒥᓂᔅᑐᖓᓐᓄᑦ ᒪᓕᒐᓕᕆᔩᑦ 
ᐊᖏᖅᑕᐅᖁᓪᓗᒋᑦ.   
 
 



4 

                                                                                                                                                                   
 

ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑎᓄᑦ ᑲᑎᒪᔨᕋᓛᖏᑦ 
 
ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑎᓄᑦ ᑲᑎᒪᔨᕋᓛᑦ ᐱᖓᓲᕗᑦ, ᐊᑐᓂᑦ ᑭᒡᒐᖅᑐᐃᑦᓱᑎᒃ ᐊᕕᑦᑐᖅᓯᒪᓂᕐᒥᒃ ᓄᓇᕗᒻᒥ. ᑎᓕᔭᐅᓲᑦ ᒥᓂᔅᑐᖓᓐᓄᑦ 
ᒪᓕᒐᓕᕆᔩᑦ, ᐱᔨᑦᓯᕐᓂᐊᖅᑎᓪᓗᒋᑦ ᐊᕕᑦᑐᖅᓯᒪᓂᕐᒦᙶᕐᕕᒻᒥᓂᒃ ᑎᑭᐅᒪᔪᓄᑦ ᐊᕐᕌᒍᓄᑦ ᐱᖓᓱᓄᑦ. VAC ᑲᑎᒪᔨᖏᑦ ᐱᒃᑯᒋᔭᐅᔪᑦ ᓄᓇᓕᒻᒥᓂ 
ᖃᐅᔨᒪᓂᖃᖅᓱᑎᒃ, ᐱᓕᒻᒪᑦᓯᒪᑦᓱᑎᓪᓗ ᒪᓕᒐᓕᕆᓂᕐᒨᖓᔪᓂᒃ ᐃᓅᓯᕐᒨᖓᔪᓂᓪᓗ ᐃᓱᒫᓘᑕᐅᔪᓂᒃ.  
 
ᒫᓐᓇ ᑲᑎᒪᔨᕋᓛᖑᔪᑦ ᐅᑯᐊ: ᕉᑕ ᐅᖔᓛᖅ, ᕿᑭᖅᑖᓗᒻᒥᒃ, ᐃᑦᓯᕙᐅᑕᕆᔭᐅᓪᓗᓂᓗ ᑲᑎᒪᔨᕋᓛᓄᑦ; ᐸᒪᓚ ᐋᓐ ᕼᐊᑯᙵᖅ−ᒍᕉᔅ, ᕿᑎᕐᒥᐅᓂᒃ; 
ᐊᒻᒪᓗ ᓰᓯᓕᐊ ᑲᕐᓚᒃ, ᑭᕙᓪᓕᕐᒥᒃ.  
 

ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑏᑦ ᑐᑭᒧᐊᑦᑎᑦᓯᔨᖓᑦ 
 
ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑏᑦ ᑮᓇᐅᔭᐃᑦ (VAF) ᐊᐅᓚᑕᐅᓲᑦ ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑏᑦ ᑐᑭᒧᐊᑦᑎᑦᓯᔨᖓᓐᓄᑦ. ᑲᒪᖏᔭᖏᑦ 
ᑐᑭᒧᐊᑦᑎᑦᓯᔨᐅᑉ ᐃᑲᔪᖅᑐᐃᒋᐊᖃᕐᓂᖅ ᐅᑯᓇᓂ:   
 
ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑏᑦ ᑲᑎᒪᔨᕋᓛᖏᑦ - ᐃᓕᓐᓂᐊᑎᑦᓯᓲᑦ ᐃᑲᔪᖅᑐᐃᑦᓱᑎᒃ ᑲᑎᒪᔨᕋᓛᑦ ᐊᐅᓚᓂᖏᓐᓂᒃ ᑎᑭᐅᑎᒍᓐᓇᖁᓪᓗᒋᑦ 
ᑐᕌᒐᖏᓐᓄᑦ; ᑐᙵᕕᖃᕐᓂᖅ ᑲᑎᒪᔨᕋᓛᓄᑦ ᑐᓴᐅᒪᖃᑎᒌᓪᓗᑎᒃ ᐅᓪᓗᒥᒨᖓᔪᓄᑦ ᐃᓱᒫᓘᑕᐅᔪᓄᑦ ᓵᙵᔭᐅᔪᓄᑦ ᐱᓂᕐᓗᑦᑕᐅᓯᒪᔪᓄᑦ 
ᐱᕋᔭᑕᐅᓂᒃᑯᑦ ᐊᕕᑦᑐᖅᓯᒪᓂᕐᒥᓂ ᐅᖃᖃᑎᒌᒍᑎᖃᖅᓱᑎᓪᓗ ᐅᐸᓗᖓᐃᔭᐅᑎᓂᒃ ᑖᒃᑯᓄᖓ ᐃᓱᒫᓘᑕᐅᔪᓄᑦ.  
 
ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑎᓂᒃ ᑮᓇᐅᔭᓂᒃ ᑐᑦᓯᕋᖅᑐᑦ - ᐃᑲᔪᕐᓗᑎᒃ ᐃᓄᓐᓂᒃ ᐃᒻᒥᒃᑯᑦ /ᐅᕝᕙᓗ ᒐᕙᒪᐅᙱᑦᑐᑦ ᑎᒥᐅᔪᑦ 
ᐱᕙᓪᓕᐊᑎᑦᓯᓗᑎᒃ ᐊᑑᑎᓕᓐᓂᒃ ᐊᐅᓚᓂᐅᔪᓂᒃ ᓈᒻᒪᓈᖅᓯᒪᔪᓂᒃ ᒪᒥᓴᐃᓂᕐᒧᑦ ᓴᙱᓂᖅᑖᑎᑦᓯᓂᕐᒧᓪᓗ ᐊᓐᓇᑦᓯᒪᔪᓂᒃ ᐱᓂᕐᓗᑦᑕᐅᓂᕐᒥᒃ. 
ᐃᑲᔪᖅᑐᖅᑕᐅᓗᑎᓪᓗ ᑐᑦᓯᕋᖅᑐᑦ ᑐᑦᓯᕋᐅᓯᐅᖅᑎᓪᓗᒋᑦ ᐅᓂᒃᑳᓕᐅᖅᑎᓪᓗᒋᓪᓗ.   
 
ᑕᖅᑲᐅᖓ ᑐᓴᐅᒪᔭᐅᑎᑦᓯᓂᖅ - ᓴᖅᑮᓂᖅ ᐊᐅᓚᔾᔭᒋᐊᕈᑎᓂᒃ ᑕᖅᑳᓃᑦᑐᖅ ᑐᓴᐅᒪᖁᓪᓗᒋᑦ ᐊᑦᑐᐃᓂᕆᓯᒪᔭᖓᓂᒃ ᐱᓂᕐᓗᑦᑕᐅᔪᑦ 
ᐃᑲᔪᖅᑎᑦᓴᓂᓪᓗ ᐊᑐᐃᓐᓇᐅᔪᓂᒃ ᓄᓇᓕᑦᑎᓐᓂ.   
 

ᐊᐅᓚᓂᓪᓗᐊᑕᐃᑦ ᑎᑭᐅᑎᔭᐅᔪᓪᓗ 2016/17 
 
2016/17 ᑮᓇᐅᔭᑎᒍᑦ ᐊᕐᕌᒍᖓᓂ, ᐋᖅᑭᒋᐊᖅᑕᐅᓂᖃᔪᔪᖅ ᑐᑦᓯᕋᐅᓯᐅᕐᓂᖅ ᐱᔭᕆᐊᑭᓐᓂᖅᓴᐅᖁᓪᓗᒍ. ᓄᑖᑦ ᑎᑎᕋᕐᕕᑦᓴᐃᑦ ᓴᖅᑭᖅᑕᐅᔪᔪᑦ 
ᐃᑲᔫᑕᐅᑦᓱᑎᒃ ᑐᑦᓯᕋᖅᑐᓂᒃ ᑐᑦᓯᕋᐅᓯᐅᖅᑎᓪᓗᒋᑦ ᐅᓂᒃᑳᓕᐅᖅᑎᓪᓗᒋᓪᓗ. ᒫᓐᓇ ᓱᓕ ᐃᓄᑦᑎᑑᓕᖅᑕᐅᕙᓪᓕᐊᔪᑦ ᓄᑖᑦ. ᐊᖏᖃᑎᒌᒍᑏᑦ 
ᑎᑎᕋᕐᕕᑦᓴᖓᑦ ᐋᖅᑭᒋᐊᖅᑕᐅᑦᓱᓂ, ᐃᑲᔪᖅᑕᐅᑦᓱᑎᒃ ᒥᓂᔅᑕᐅᕕᐅᑉ ᒪᓕᒐᓕᕆᓂᕐᒨᖓᔪᓕᕆᔨᖁᑎᖏᓐᓂᒃ.  
 
ᑕᖅᑲᐅᖓ ᑐᓴᖅᑕᐅᔪᔪᖅ ᑐᑦᓯᕋᖅᓱᑎᒃ ᑐᑦᓯᕋᕈᒪᔪᓂᒃ, ᕿᑎᕐᒥᐅᓂᒃ ᕿᑭᖅᑖᓗᒻᒥᓪᓗ, ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑎᓄᑦ ᑲᑎᒪᔨᕋᓛᓄᑦ. ᔫᓂ 20, 
2016−ᖑᑎᓪᓗᒍ, ᐸᒪᓚ ᐋᓐ ᕼᐅᑯᙵᒃ−ᒍᕉᔅ ᑎᓕᔭᐅᔪᔪᖅ ᑭᒡᒐᖅᑐᐃᓂᐊᖅᑎᓪᓗᒍ ᕿᑎᕐᒥᐅᓂᒃ ᐊᒻᒪᓗ ᕉᑕ ᐅᖓᓛᖅ ᐅᑎᖅᑎᑕᐅᑦᓱᓂ 
ᑭᒡᒐᖅᑐᐃᓂᐊᖅᑎᓪᓗᒍ ᕿᑭᖅᑖᓗᒻᒥᒃ.  
 
ᖁᓕᑦ ᐊᐅᓚᓂᐅᔪᑦ ᐊᖏᖅᑕᐅᔪᔪᑦ ᑮᓇᐅᔭᖃᖅᑎᑕᐅᑦᓱᑎᒃ ᐊᖏᖃᑎᒌᒍᑎᑎᒍᑦ ᐅᑯᐊᖑᔪᑦ:  
 
ᐊᕐᓇᐃᑦ ᐃᓅᓯᓕᕆᔭᐅᓂᖏᑦ ᒥᖅᓱᕐᓂᕐᓗ, ᐃᒃᐱᐊᕐᔪᒃ − ᖃᑦᓯᐅᓂᐅᖏᑦ ᐊᖏᖅᑕᐃᑦ: $10,519 
ᐊᐅᓚᓂᕐᒥ ᐊᑦᑕᓇᙱᑦᑐᒥᒃ ᐃᓂᖃᖅᑎᑦᓯᔪᑦ ᒥᖅᓱᖃᑕᐅᔪᓄᑦ ᐃᓄᐃᑦ ᐱᖅᑯᓯᑐᖃᖏᑦᑎᒍᑦ ᐃᓅᓯᓕᕆᔭᐅᑦᓱᑎᒃ ᐃᓱᒪᒃᑯᓪᓗ 
ᐃᑲᔪᖅᑐᖅᑕᐅᑦᓯᐊᖅᓱᑎᒃ ᐃᓄᑐᖃᕐᓄᑦ. ᐃᓄᑐᖃᐃᑦ ᐃᓅᓯᓕᕆᓯᓐᓈᔪᔪᑦ ᐃᓕᓐᓂᐊᑎᑦᓯᓯᓐᓈᑦ, ᐃᓕᓐᓂᐊᑎᑦᓯᔪᑦ ᓇᑦᓯᕋᔭᓐᓂᒃ ᐳᐊᓗᓕᕆᓂᕐᒥᒃ 
ᐅᖃᐅᓯᖃᖅᓱᑎᓪᓗ ᖃᓄᐃᙱᑦᓯᐊᕐᓂᒃᑯᑦ ᐊᐃᑉᐸᕇᓐᓂᕐᒥᒃ ᑲᓲᒪᓂᐅᔪᓂᓪᓗ.  

ᐊᕐᓇᐃᑦ ᒪᒥᓴᖃᑎᒌᑦᑐᑦ ᐊᕐᕕᐊᓂ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $7,500 
ᑭᕙᓪᓕᕐᒥ ᐃᓅᓯᓕᕆᔩᑦ ᐃᑲᔪᖅᓯᔩᓪᓗ ᐊᐅᓚᓂᖃᖅᑎᑦᓯᔪᔪᑦ ᐊᕐᓇᐃᑦ ᐃᓅᓯᓕᕆᔭᐅᑦᓱᑎᒃ ᐅᖃᖃᑎᒌᑦᓱᑎᓪᓗ. ᑖᒃᑯᐊ ᐊᑦᑕᓇᙱᑦᑐᒥᒃ 
ᐃᓂᖃᖅᑎᑦᓯᔪᔪᑦ ᐊᕐᓇᓂᒃ ᐱᓂᕐᓗᑦᑕᐅᓯᒪᔪᓂᒃ ᐱᕋᔭᑕᐅᓂᒃᑯᑦ, ᐱᖃᓯᐅᑎᑦᓱᑎᒃ ᐊᖏᕐᕋᒥ ᐋᓐᓂᖅᑎᖅᑕᐅᖃᑦᑕᖅᑐᑦ ᐅᖃᐅᓯᖃᕈᓐᓇᖁᓪᓗᒋᑦ 
ᓇᒻᒥᓂᖅ ᐊᑐᖅᓯᒪᔭᒥᓂᒃ ᐊᕐᓇᓄᑦ ᑲᑎᓯᒪᔪᓄᑦ ᐃᑲᔪᖅᓯᖃᑦᑕᐅᑎᑦᓱᑎᓪᓗ. ᑕᕝᕙᓂ ᒥᖅᓱᖃᑎᒌᖃᑦᑕᔪᒻᒥᔪᑦ ᓂᕿᓕᕆᓕᑦᓱᑎᓪᓗ ᐃᓄᐃᑦ 
ᓂᕿᖏᓐᓂᒃ.  
 
ᐊᕐᓇᐃᑦ ᑲᑎᑉᐸᑦᑐᑦ, ᓴᓪᓕᖅ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $10,575 
ᑖᓐᓇ ᐊᐅᓚᓂᐅᔪᖅ ᑐᕌᖓᔪᔪᖅ ᐃᑲᔪᖅᑕᐅᒍᒪᑦᓱᑎᒃ ᐊᕐᓇᐃᑦ ᐱᔪᓐᓇᕐᓂᕐᒥᓂᒃ ᐅᔾᔨᕈᒍᓐᓇᖁᓪᓗᒋᑦ, ᐃᒻᒥᓂᒃ ᒪᑭᒪᓂᖅ ᐊᒻᒪᓗ ᐃᓅᓯᑦᓯᐊᕙᒻᒥᒃ 
ᐃᓅᓯᖃᕐᓂᖅ. ᐃᓕᓐᓂᐊᖅᑐᑦ ᒥᖅᓱᕆᐅᖅᓴᔪᔪᑦ, ᓴᙱᓂᖅᑖᖅᑎᑕᐅᑦᓱᑎᒃ ᒪᒥᓴᓂᕐᒥᒃ ᖃᓄᐃᙱᑦᓯᐊᕐᓂᒃᑯᓪᓗ ᐊᖅᑯᓯᐅᖁᓪᓗᒋᑦ. 
ᐅᖃᓕᒪᒋᐊᖅᑐᖅᑎᑕᐅᖃᑦᑕᔪᔪᑦ ᓄᓇᓕᓖᑦ ᐊᖏᕐᕋᒥ ᐋᓐᓂᖅᑎᕆᓂᐅᑉ ᒥᑦᓵᓄᑦ ᖃᓄᕐᓗ ᐃᓱᒪᒃᑯᑦ ᑎᒥᒃᑯᓪᓗ ᐊᑦᑐᐃᓂᖃᕐᒪᖔᖅ, 
ᐊᑦᑐᐃᓂᕆᓲᖓᓗ ᕿᑐᕐᖓᕆᔭᐅᔪᓂᒃ ᓇᒻᒥᓂᕆᔭᐅᔪᓂᓪᓗ.  
 
ᐃᖑᑦᓯᔩᑦ, ᑭᙵᐃᑦ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $12,900 
ᑖᒃᑯᐊ ᐋᖅᑭᑦᓱᐃᔪᔪᑦ ᐃᓕᓐᓂᐊᕋᑦᓴᒥᒃ ᐊᑦᑕᕐᓇᖅᑐᒨᑐᐃᓐᓇᕆᐊᓕᓐᓄᑦ ᐅᕕᒃᑲᕐᓄᑦ ᐃᓕᓐᓂᐊᖅᑎᑕᐅᒍᒪᓪᓗᑎᒃ ᓂᕿᑦᓯᐊᕙᐃᑦ ᒥᑦᓵᓐᓄᑦ 
ᐆᑦᓯᖃᑦᑕᕐᓂᒃᑯᓪᓗ ᒪᒪᖅᑐᓂᒃ ᓂᕿᑦᓯᐊᕙᓐᓂᒃ ᑕᒧᓗᒐᒐᓚᓐᓂᒃ. ᑐᕌᒐᕆᔭᐅᔪᖅ ᐊᐅᓚᓂᕐᒧᑦ ᐊᑐᐃᓐᓇᐅᑎᑦᓯᓂᖅ 
ᐊᑦᑕᕐᓇᖅᑐᒦᑐᐃᓐᓇᕆᐊᓕᓐᓄᑦ ᐅᕕᒃᑲᕐᓄᑦ ᐃᓕᓐᓂᐊᕋᑦᓴᑦᓯᐊᕙᓐᓂᒃ ᐃᓅᓯᕐᒨᖓᔪᓂᒃ ᐱᕚᓪᓕᖁᓪᓗᒋᓪᓗ ᐃᒻᒥᓂᒃ ᐅᐱᒋᒍᓐᓇᕐᓂᖏᑦ, 
ᐱᕋᔭᑦᑕᐃᓕᒪᑎᑦᓯᓐᓈᕐᓗᒋᑦ.  
 
ᓇᐅᔮᓂ ᐃᓄᑐᖃᐃᑦ ᐃᓅᓯᓕᕆᓂᕐᒨᖓᔪᓂᒃ ᐃᓕᓐᓂᐊᕐᓂᖏᑦ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $12,636 
ᑕᕝᕙᓂ ᐊᐅᓚᓂᕐᒥ ᐃᓄᑐᖃᐃᑦ ᓄᓇᓕᓐᓂ ᐃᓕᓐᓂᐊᖅᑎᑕᐅᔪᔪᑦ ᓴᙱᓕᖅᐹᓪᓕᖁᓪᓗᒋᑦ ᐃᓅᓯᓕᕆᒍᓐᓇᕐᓂᖏᑦ ᒪᓂᒪᑎᑦᓯᕕᐅᑦᓱᑎᒃ ᐃᓱᒪᒃᑯᑦ 
ᐃᑲᔪᖅᑐᖅᑕᐅᓂᕐᒥᒃ ᖃᐅᔨᒪᑎᑕᐅᓂᕐᒥᓪᓗ. ᑭᖑᕐᖓᒍᑦ ᐊᐅᓚᓂᐅᑉ, ᐃᓕᓐᓂᐊᖃᑕᐅᔪᑦ ᐃᑲᔪᖅᑐᐃᒍᓐᓇᓕᕋᔭᖅᑐᑦ ᐃᓄᓐᓂᒃ ᐃᑲᔪᖅᑕᐅᒍᒪᔪᓂᒃ 
ᓄᓇᓕᓐᓂ. ᐊᐅᓚᓂᖅ ᑐᑭᒧᐊᑦᑎᑕᐅᔪᔪᖅ ᐃᑲᔪᖅᑕᐅᑦᓱᑎᒃ ᒪᕐᕉᓐᓄᑦ ᐃᓄᑐᖄᓐᓄᑦ ᐃᓅᓯᓕᕆᔩᓐᓄᑦ ᐃᓕᓴᖅᓯᕕᒻᒦᓐᙶᖅᑑᓐᓄᑦ ᑲᖏᖅᑐᒑᐱᒻᒥ.  
 
ᓯᕗᓕᖅᑎᐅᖃᑎᒌᑦᑐᑦ ᐃᓱᒪᓕᕆᓂᕐᒨᖓᔪᑦ ᐊᐅᓚᓂᖓᑦ, ᐃᖃᓗᒃᑑᑦᓯᐊᖅ ᐊᒻᒪᓗ ᖁᒡᓗᒃᑐᖅ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $10,811 
ᐅᑭᐅᖅᑕᖅᑐᒥ ᓄᑕᖅᑲᑦ ᐅᕕᒃᑲᐃᓪᓗ ᑐᙵᕕᖓᑦ ᒪᓂᒪᑎᑦᓯᔪᔪᖅ ᐃᓕᓐᓂᐊᕋᑦᓴᒥᒃ 15−ᓄᑦ ᐅᕕᒃᑲᕐᓄᑦ ᐊᕐᕌᒍᓕᓐᓄᑦ 14-21 ᓇᑭᑐᐃᓐᓇᖅ 
ᓄᓇᓕᓐᓂᒃ, ᐱᕙᓪᓕᐊᖁᓪᓗᒋᑦ ᓯᕗᓕᖅᑎᐅᖃᑎᒌᐅᓐᓂᖏᑦ. ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᔪᔪᑦ ᖃᓄᖅ ᐃᓱᒪᒃᑯᑦ 
ᐃᑲᔪᓯᖅᖃᑕᐅᑎᒍᓐᓇᕐᒪᖔᑕ, ᐊᐅᓚᑦᓯᓂᕐᒥᒃ ᐅᓂᒃᑳᕆᐊᖃᕐᓂᕐᒥᒃ ᑲᒪᔨᓄᑦ ᑐᓴᖅᑎᑦᓯᓂᕐᒥᒃ ᓇᒻᒥᓂᕐᓗ ᐅᔾᔨᖅᑐᕈᓐᓇᖁᓪᓗᒋᑦ ᐃᓱᒪᒃᑯᑦ 
ᖃᓄᐃᙱᑦᓯᐊᕐᓂᕐᒥᒃ.  
 
ᐊᐅᓚᓃᑦ ᐊᓯᔾᔨᕐᓂᕐᒧᑦ, ᐃᖃᓗᒃᑑᑦᓯᐊᖅ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $15,000 
ᑕᕝᕙᓂ ᐅᕕᒃᑲᐃᑦ ᐃᓕᓐᓂᐊᖅᑎᑕᐅᔪᔪᑦ ᖃᓄᐃᙱᑦᓯᐊᕐᓂᕐᒨᖓᔪᓂᒃ ᐃᓅᓯᕐᒥ ᖃᓄᖅᑑᕈᑎᖃᕈᓐᓇᕐᓂᕐᒥᒃ ᐊᖅᑯᑎᖃᖅᓱᑎᒃ ᐃᓄᐃᓐᓇᐃᑦ 
ᐊᑎᒋᓕᐅᕐᓂᕐᒥᒃ ᐊᒻᒪᓗ ᑭᖑᕚᕇᑦ ᒥᖅᓱᖃᑎᒌᓪᓗᑎᒃ ᐃᓄᑐᖃᐃᑦ ᐅᕕᒃᑲᐃᓪᓗ ᑕᕝᕙᓂᓗ ᑐᓵᓗᑎᒃ ᐃᓄᑐᖃᐃᑦ ᖃᐅᔨᒪᓂᖏᓐᓂᒃ, ᐃᓄᐃᑦ 
ᐊᑐᖅᑐᖁᑎᖏᓐᓂᒃ, ᐅᖃᓕᒪᖁᔨᓪᓗᑎᓪᓗ ᐃᓄᐃᓐᓇᖅᑐᑦ, ᖃᓄᐃᙱᑦᓯᐊᖅᑐᓂᒃ ᑲᓲᒪᓂᖃᖁᓪᓗᒋᑦ ᑭᖑᕚᕇᑦ.  
 
ᖃᓄᐃᙱᑦᓯᐊᕐᓂᕐᒧᑦ ᒪᒥᓴᓂᖅ, ᐊᓐᓇᐅᒪᒐᓱᑦᑏᑦ ᐊᐅᓚᓂᖓᑦ, ᐸᓐᓂᖅᑑᖅ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $8,700 
ᑖᓐᓇ ᐃᓕᓐᓂᐊᕋᑦᓴᐅᑎᑕᐅᔪᔪᖅ ᐱᓂᕐᓗᑦᑕᐅᓯᒪᔪᓄᑦ ᐱᕋᔭᓐᓂᒃᑯᑦ ᐃᓕᓐᓂᐊᖅᑎᑕᐅᑦᓱᑎᒃ ᒥᖅᓱᓂᕐᒥᒃ ᐊᑐᖅᓱᑎᒃ ᓇᑦᓯᕋᔭᓐᓂᒃ ᐊᓯᖏᓐᓂᓪᓗ 
ᒥᖅᑯᓕᓐᓂᒃ. ᐃᓕᓐᓂᐊᖅᑐᑦ ᐃᑲᔪᔪᒻᒥᔪᑦ ᐊᐳᑕᐃᔭᐃᑦᓱᑎᒃ ᐃᓄᑐᖃᐃᑦ ᑲᑕᖏᓐᓂᒃ ᒪᔪᕋᐅᑎᖏᓐᓂᓪᓗ ᐸᔪᑦᓱᑎᓪᓗ ᐃᓄᓕᖅᑕᓂᒃ ᓂᕿᓂᒃ 
ᓄᓇᓕᓐᓂ ᐊᖑᓇᓱᑦᑎᓄᑦ ᐊᖑᔭᐅᓯᒪᔪᓂᒃ. ᐃᓄᑐᖃᕐᓂᒃ ᑲᓲᒪᑦᓯᑦᓱᑎᒃ, ᐃᓕᓐᓂᐊᖅᑐᑦ ᐃᑲᔪᖅᑐᖅᑕᐅᑕᖅᑯᑦ, ᐃᓅᓯᓕᕆᔭᐅᑦᓱᑎᓪᓗ.  
 
ᓂᕆᔭᑦᓴᐃᑦ ᒥᑦᓯᒪᑕᓕᒻᒧᑦ, ᒥᑦᓯᒪᑕᓕᒃ - ᖃᑦᓯᐅᓂᐅᖏᑦ ᐊᖏᖅᑕᐃᑦ: $10,000 
ᓂᖅᓯᐅᕐᓂᕐᒥᒃ ᐃᓕᓐᓂᐊᖅᑐᖃᔪᔪᖅ ᐊᑦᑕᓇᖏᑦᑐᒦᓐᓂᖅᓴᐅᖁᓪᓗᒋᑦ ᐃᓕᓐᓂᐊᕐᕕᐊᓗᒻᒥ ᐃᓗᓐᓂᐊᖅᑏᑦ ᐱᓂᕐᓗᑦᑕᐅᓯᒪᔪᑦ ᐅᕝᕙᓗ 
ᑕᐅᑐᑦᓯᒪᔪᑦ ᐱᓂᕐᓗᑦᑐᓂᒃ ᓂᖅᓯᐅᕆᐅᖅᓴᑎᑕᐅᑦᓱᑎᒃ, ᐃᓱᒪᒃᑯᓪᓗ ᐃᑲᔪᖅᑐᖅᑕᐅᓗᑎᒃ, ᐃᓚᐅᑎᒍᓐᓇᖁᓪᓗᒋᓪᓗ ᖁᕕᐊᓇᖅᑐᒧᑦ 
ᐊᐅᓚᓂᐅᔪᒧᑦ. ᐃᓕᓐᓂᐊᖃᑕᐅᔪᑦ ᐃᑲᔪᖅᓯᔪᒻᒥᔪᑦ ᓄᓇᓕᓐᓂᒃ ᑐᓂᓯᑦᓱᑎᒃ ᓂᕿᓕᐊᒥᓂᕐᒥᓂᒃ ᓄᓇᓕᓐᓂ ᓂᕿᑖᕐᕕᒻᒧᑦ.   

ᐊᑦᓱᕈᕐᓇᖅᑐᑦ 
 
ᐊᐅᓚᓂᐅᔪᖅ ᐃᓚᖓᓂ ᑭᖑᕙᐅᖅᑲᔪᔪᖅ ᑎᓕᔭᐅᓂᖏᓐᓄᑦ ᐱᓂᕐᓗᑦᑕᐅᓯᒪᔪᑦ ᐃᑲᔫᑎᖏᓐᓄᑦ ᑲᑎᒪᔨᕋᓛᖏᑦ ᐱᔾᔪᑕᐅᓪᓗᓂ 
ᐃᖅᑲᓇᐃᔭᖅᑎᓅᖓᔪᑦ ᐃᓱᒫᓘᑏᑦ 2016/2017 ᑮᓇᐅᔭᑎᒍᑦ ᐊᕐᕌᒍᖓᓂ, ᑭᓯᐊᓂᓕ, ᑐᑭᒧᐊᑦᑎᑦᓯᔨ ᕿᒥᕐᕈᒍᓐᓇᖅᓯᔪᔪᖅ ᓄᑖᕈᖅᑎᕆᑦᓱᓂᓗ 
ᐊᐅᓚᓂᐅᔪᒧᑦ ᐊᐅᓚᓂᐅᔪᓂᒃ.  

ᓯᕗᓂᕐᒧᑦ ᑐᑭᒧᐊᓐᓂᖅ 

 
ᐱᓂᕐᓗᑦᑕᐅᓯᒪᔪᓂᒃ ᐱᔨᑦᓯᕋᖅᑏᑦ ᑐᑭᒧᐊᑦᑎᑦᓯᔨᖓᑦ ᕿᒥᕐᕈᓲᖅ ᑐᓴᐅᒪᖃᑦᑕᐅᑎᓂᕐᒧᑦ ᐅᐸᓗᖓᐅᔭᐅᑎᓂᒃ ᐃᓇᑦᓯᒍᑎᒋᑦᓱᒍ ᐃᓚᐅᑎᖁᓪᓗᒋᑦ 
ᓄᓇᓕᓕᒫᑦ.   

ᐱᓂᕐᓗᑦᑕᐅᓯᒪᔪᓂᒃ ᐃᑲᔫᑏᑦ ᑮᓇᐅᔭᐃᑦ - ᑮᓇᐅᔭᓅᖓᔪᑦ ᐅᓂᒃᑳᑦ 2016-2017 

ᑕᑯᓗᒍ ᐃᓱᐊᓃᑦᑐᖅ A 

ᐃᓗᓕᖓ 2: ᓄᓇᕗᒻᒥ ᐱᓂᕐᓗᑦᑕᐅᓯᒪᔪᑦ ᐃᖏᕐᕋᔾᔪᑎᖏᓐᓄᑦ ᐃᑲᔫᑏᑦ  2016-2017  

ᓯᑦᑕᕝᕙ 2016−ᖑᑎᓪᓗᒍ, ᒐᕙᒪᒃᑯᖏᑦ ᓄᓇᕗᑦ ᐊᑦᓱᖐᔪᔪᑦ ᐊᕐᕌᒍᓄᑦ ᑕᓪᓕᒪᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᓂᒃ ᒐᕙᒪᑐᖃᒃᑯᓐᓂᒃ 
ᐃᑲᔪᖅᓯᒍᑕᐅᖏᓐᓇᕐᓂᐊᕐᓗᑎᒃ ᓄᓇᕗᒻᒥ ᐱᓂᕐᓗᑦᑕᐅᓯᒪᔪᑦ ᐃᖏᕐᕋᔾᔪᑎᖏᓐᓅᖓᔪᓂᒃ. ᑮᓇᐅᔭᐃᑦ ᐱᕕᖃᕈᑕᐅᓲᖑᒻᒪᑕ ᐊᑦᑐᖅᑕᐅᓯᒪᔪᓄᑦ 
ᐃᓄᐊᖅᑕᐅᓂᒃᑯᑦ ᐊᓯᐊᒍᓪᓖᓐᓃᑦ ᓱᑕᐃᖅᓯᑦᓱᑎᒃ ᐱᕋᔭᓐᓂᐅᔪᓄᑦ ᓄᓇᕗᒻᒥ ᐃᖏᕐᕋᔾᔪᑎᖃᕈᓐᓇᖁᓪᓗᒋᑦ ᐃᓚᐅᑎᓪᓗᑎᓪᓗ ᐃᖅᑲᖅᑐᐃᕕᒻᒥ 
ᐊᐅᓚᓂᒃᑯᑦ ᐃᖅᑲᖅᑐᐃᔪᖃᖅᑎᓪᓗᒍ ᓄᓇᓕᖏᑦᑕ ᓯᓚᑖᓐᓂ. ᐊᕐᕌᒐᑕᒫᑦ, $120,000 ᐃᓕᔭᐅᕙᑦᑐᑦ ᑕᕝᕙᖓ ᐊᐅᓚᓂᐅᔪᒧᑦ ᐱᖃᓯᐅᑎᑦᓱᑎᒃ 
ᖃᖓᑕᔫᒃᑯᑦ ᖃᖓᑦᑕᐅᑏᑦ, ᑐᔪᕐᒥᐅᑏᑦ ᓂᕆᔾᔪᑏᓪᓗ ᐃᖅᑲᖅᑐᐃᓂᖅ ᐃᖏᕐᕋᓂᖃᕐᓂᖓᓂ. ᑕᕝᕙᓂ ᑕᒪᓐᓇ ᐊᑐᖅᑕᐅᔪᔪᖅ 47−ᓄᑦ 
ᐱᓂᕐᓗᑦᑕᐅᓯᒪᔪᓄᑦ, ᓇᒻᒥᓂᕆᔭᐅᔪᓄᑦ ᐃᑲᔪᖅᑐᐃᔨᓄᓪᓗ ᓇᔫᑎᑦᓱᑎᒃ ᐃᖅᑲᖅᑐᐃᔪᓂ ᓄᓇᓕᖏᑦᑕ ᓯᓚᑖᓐᓂ.  

ᐊᐅᓚᓂᓪᓗᐊᑕᐃᑦ ᑎᑭᐅᑎᔭᐅᔪᓪᓗ 

ᑕᒪᓐᓇ ᐊᐅᓚᓂᐅᔪᓄᖅ ᐃᑲᔪᖅᑐᐃᔪᔪᖅ 7-ᓂᒃ ᓄᓇᓕᓐᓂᒃ ᓄᓇᕗᒻᒥ - ᑭᙵᐃᑦ, ᐃᒡᓗᓕᒃ, ᑭᒻᒥᕈᑦ, ᓇᐅᔮᑦ, ᐸᓐᓂᖅᑑᖅ, ᒥᑦᑎᒪᑕᓕᒃ ᐊᒻᒪᓗ 
ᓴᓂᑭᓗᐊᖅ.   

ᐱᓂᕐᓗᑦᑕᐅᓯᒪᔪᓂᒃ ᐱᔨᑦᓯᕋᖅᑏᑦ ᑲᑐᔾᔨᖃᑎᖃᔪᔪᑦ ᐸᓯᔭᑦᓴᓄᑦ ᐱᔨᑦᓯᕋᖅᑎᓂᒃ ᑲᓇᑕᒥ ᐊᑐᖅᑕᐅᑦᓱᑎᒃ ᑕᓚᕖᓴᒃᑰᖓᔪᑦ ᖃᕆᑕᐅᔭᖅᑎᒍᑦ 
(CCTV) ᐊᑐᐃᓐᓇᐅᑎᑕᐅᑦᓱᑎᒃ ᐱᓂᕐᓗᑦᑕᐅᓯᒪᔪᓂᒃ ᐊᑦᑐᖅᑕᐅᓯᒪᓂᕐᒧᑦ ᐅᖃᐅᓯᖏᑦ ᐃᓄᐃᓴᓪᓕᒋᐊᕆᒍᑕᐅᑦᓱᓂᓗ ᐃᖅᑲᖅᑐᐃᕕᒻᒥ 
ᐃᖅᑲᔪᖅᓯᔨᓄᑦ ᐊᑕᐅᓯᐅᓪᓗᓂ ᐃᖅᑲᖅᑐᐃᕕᒻᒥ. ᐱᖓᓱᓂᒃ ᐃᒻᒥᒃᑰᖓᔪᓂ, ᐊᐅᓚᓂᕐᒧᑦ ᑐᑭᒧᐊᑦᑎᑦᓯᔨ ᓄᓇᓕᓐᓅᔪᔪᖅ ᐸᕐᓇᐃᕆᐊᖅᑐᖅᓱᓂ 
ᓇᔪᕋᑦᓴᒥᒃ ᑕᓚᕖᓴᒃᑰᕐᓂᐊᖅᑐᓄᓪᓗ ᑲᒪᒋᒋᐊᓕᓐᓂᒃ ᐃᑲᔪᖅᓯᒋᐊᖅᓯᓐᓈᑦ ᐃᓚᒌᓇᓂᒃ ᐃᑲᖅᑐᐃᕕᒻᒦᑦᑐᓂᒃ.  

ᓯᕗᓂᕐᒧᑦ ᑐᑭᒧᐊᓐᓂᖅ 

ᐱᓂᕐᓗᑦᑕᐅᓯᒪᔪᓂᒃ ᐱᔨᑦᓯᕋᖅᑏᑦ ᐱᕙᓪᓕᐊᑎᑦᓯᓯᒪᖏᓐᓇᖅᑐᑦ ᐃᓕᓐᓂᐊᑎᑦᓯᒍᑎᑦᓴᓂᒃ ᒪᓕᒐᕐᓂᕐᓗ ᐃᓄᓕᕆᐊᖑᔪᓄᑦ ᑐᑭᓯᒍᓐᓇᖁᓪᓗᒋᑦ 
ᐱᔪᓐᓇᐅᑎᒥᓐᓂᒃ ᐱᒻᒪᕆᐅᓂᖓᓂᓪᓗ ᐃᓚᐅᑎᓐᓂᖓᑕ ᒪᓕᒐᓕᕆᓂᕐᒨᖓᔪᓄᑦ ᓇᐅᒃᑯᑐᐃᓐᓇᖅ ᐊᐅᓚᓂᖏᓐᓂ ᓈᓚᓐᓂᐅᔪᑦ 
ᐱᕋᔭᑦᑐᖃᖅᑐᒥᓂᐅᑎᓪᓗᒍ. ᑕᒪᓐᓇ ᐊᒥᓱᙳᐹᓪᓕᕈᑕᐅᓯᒪᔪᖅ ᐃᓄᓕᕆᐊᖑᔪᑦ ᑐᓂᓯᑦᓱᑎᒃ ᐊᑦᑐᖅᑕᐅᓯᒪᓂᕐᒥᓂᒃ  

ᐱᕋᔭᑕᐅᓂᒃᑯᑦ ᖃᓄᐃᑕᐅᒋᐊᖅᑐᖃᕋᓱᐊᖅᑎᓪᓗᒍ ᐊᒻᒪᓗ ᐱᓂᕐᓗᑦᑕᐅᓯᒪᔪᑦ ᑎᑎᖃᖅᑕᐅᓯᒪᓂᖏᑦ ᑎᒍᔭᐅᒪᕕᓕᕆᔨᑯᓐᓄᑦ ᑲᓇᑕᒥ ᐊᒻᒪᓗ 
ᐊᓂᓴᕋᐃᓐᓂᕐᒧᑦ ᑲᒪᔨᓄᑦ ᑲᓇᑕᒥ ᖃᓄᐃᑕᐅᒋᐊᖅᑐᖃᓚᐅᖅᑎᓐᓇᒍ.   

ᐃᓗᓕᖓ 3: ᓄᓇᕗᒻᒥ ᐱᓂᕐᓗᑦᑕᐅᓯᒪᔪᓕᕆᔩᑦ 2016/17  

ᓄᓇᕗᒻᒥ ᐱᓂᕐᓗᑦᑕᐅᔪᒥᓂᓕᕆᔩᑦ ᑎᓕᔭᐅᓯᒪᔾᔪᑎᖓᑦ ᐃᑲᔪᖅᑐᐃᒋᐊᒃᑲᓐᓂᕐᓂᖅ ᐱᔨᑦᓯᕆᐊᒃᑲᓐᓂᕐᓂᕐᓗ ᐱᓂᕐᓗᑦᑕᐅᓯᒪᔪᓂᒃ ᐱᕋᔭᓐᓂᒃᑯᑦ 
ᓄᓇᕗᒻᒥ ᐊᑐᐃᓐᓇᐅᑎᑦᓯᓂᒃᑯᑦ ᐅᐸᓗᖓᐅᔭᐅᑎᒃᑯᑦ ᐸᕐᓇᐅᑎᓂᒃ ᐊᓯᖏᓐᓄᑦ ᒐᕙᒪᐅᔪᓄᑦ ᒐᕙᒪᐅᙱᑦᑐᓄᓪᓗ ᑎᒥᐅᔪᓄᑦ.  

ᐊᐅᓚᓂᓪᓗᐊᑕᐃᑦ ᑎᑭᐅᑎᔭᐅᓯᒪᔪᓪᓗ 

ᐃᓕᓐᓂᐊᕐᓂᖅ 
ᐃᓕᓐᓂᐊᕐᓂᕐᒧᑦ ᑮᓇᐅᔭᖅᑑᑎᑦᓴᐃᑦ ᐊᑐᖅᑕᐅᓗᐊᙳᐊᖅᓯᒪᔪᑦ ᑐᑭᒧᐊᑦᑎᑦᓯᔨᒧᑦ, ᐃᓕᓐᓂᐊᑎᑦᓯᓕᖅᓱᓂᓗ ᐃᑲᔪᕈᒪᓂᕐᒥᑎᒍᑦ ᐃᑲᔪᖅᑎᓂᒃ 
ᐊᒻᒪᓗ ᓄᓇᓕᓐᓂ ᒪᓕᒐᓕᕆᓂᕐᒧᑦ ᑐᑭᒧᐊᑦᑎᑦᓯᔨᓂᒃ (CJOWs). ᒪᕐᕈᓪᓗᐊᑖᒃ ᐃᓱᒫᓗᓐᓇᖅᑑᒃ ᓄᓇᕗᒻᒥ ᐅᑯᐊ: ᐱᓕᕆᖃᑎᖃᕐᓂᖅ 
ᓄᓕᐊᕐᓂᒃᑯᑦ ᖁᓄᔪᐊᕐᓂᐊᖅᑕᐅᓯᒪᔪᓂᒃ ᐊᒻᒪᓗ ᐃᑲᔪᖅᑐᐃᓂᖅ ᐱᓂᕐᓗᑦᑕᐅᓯᒪᔪᓂᒃ ᐅᖃᖅᓯᒪᔪᓂᒃ ᐃᓅᓯᕐᒥᓂᒃ ᑭᐱᓯᒍᒪᓪᓗᑎᒃ.  
 
ᐱᓂᕐᓗᑦᑕᐅᓯᒪᔪᑦ ᐸᐸᑕᐅᓂᖏᑦ 
ᓄᓇᕗᒻᒥ ᐱᓂᕐᓗᑦᑕᐅᔪᒥᓂᓕᕆᔩᑦ ᐋᖅᑭᒋᐊᕆᓯᒪᔪᑦ ᐃᑖᔪᓄᑦ ᐊᐅᓚᓂᐅᔪᓂᒃ ᑲᔪᓯᑎᑕᐅᓂᖏᓐᓄᓪᓗ ᐱᔨᑦᓯᕋᐅᑏᑦ. ᓄᑖᑦ  ᐊᖅᑯᑕᐅᒍᓐᓇᖅᑐᑦ 
ᓲᕐᓗ ᖃᕆᑕᐅᔭᒃᑯᑦ ᑐᕌᕈᑎ ᐊᒻᒪᓗ ᐊᑭᖃᙱᑦᑐᖅ ᐅᖄᓚᕕᑦᓴᖅ ᐊᑐᓕᖅᑎᑕᐅᓯᒪᔪᑦ ᐃᓘᓐᓇᑎᒃ ᐱᖓᓱᑦ ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑏᑦ 
ᑐᑭᒧᐊᑦᑎᑦᓯᔨᖏᑦ ᑭᐅᒋᐊᖃᑦᑕᕈᓐᓇᖁᓪᓗᒋᑦ ᐃᓄᓕᕆᐊᖑᔪᓄᑦ ᑭᖑᕙᐅᖅᑲᖏᓪᓗᑎᒃ. ᑲᑐᔾᔨᖃᑎᖃᕐᓂᒃᑯᑦ ᐸᓖᓯᒃᑯᓐᓂᒃ, ᐱᓂᕐᓗᑦᑕᐅᓯᒪᔪᓄᑦ 
ᐱᔨᑦᓯᕋᖅᑏᑦ ᐊᑭᖃᙱᑦᑐᖅ ᐅᖄᓚᐅᑎᖓᑦ ᑎᑎᕋᖅᑕᐅᓯᒪᔪᑦ ᐅᖓᑖᓂ ᐸᓖᓯᒃᑯᑦ ᑐᕌᕈᑎᖃᕐᕕᖓᑕ ᐊᒥᓱᙳᐹᓪᓕᕈᑕᐅᓯᒪᑦᓱᓂ 
ᐱᓂᕐᓗᑦᑕᐅᓯᒪᔪᑦ ᐱᔨᑦᓯᕋᖅᑎᖏᓐᓅᖓᔪᓄᑦ. 2016/2017 ᑮᓇᐅᔭᑎᒍᑦ ᐊᕐᕌᒍᖓᓂ NVS−ᑯᑦ ᑐᕋᐃᓐᓇᖅᑐᒥᒃ ᐃᑲᔪᕈᓐᓇᔪᔪᑦ 41−ᓂᒃ 
ᐃᓄᓕᕆᐊᖑᔪᓂᒃ ᓄᓇᓕᓐᓂᒃ 12−ᓂᒃ. ᕿᑭᖅᑕᖅᔪᐊᖅ, ᑭᙵᐃᑦ, ᐊᐅᓱᐃᑦᑐᖅ, ᐃᒡᓗᓕᒃ, ᐃᖃᓗᐃᑦ, ᑭᒻᒥᕈᑦ, ᐸᓐᓂᖅᑑᖅ, ᒥᑦᑎᒪᑕᓕᒃ, 
ᖃᐅᓱᐃᑦᑐᖅ, ᓴᓪᓕᖅ, ᐃᖃᓗᒃᑑᑦᓯᐊᖅ ᐊᒻᒪᓗ ᐅᖅᓱᖅᑑᖅ.  

ᑕᕐᕆᔭᖅ “ᑐᑭᓯᓂᖅ ᓄᓇᕗᒻᒥ ᐃᖅᑲᖅᑐᐃᔩᑦ ᐊᐅᓚᓂᖓᓐᓂᒃ”, ᓴᖅᑭᖅᑕᐅᔪᔪᖅ ᒪᐃ 2016−ᖑᑎᓪᓗᒍ. ᑕᑯᑦᓴᐅᑎᑦᓯᔪᖅ, ᑕᑯᓐᓈᖅᑕᖓᑎᒍᑦ 
ᐱᓂᕐᓗᑦᑕᐅᓯᒪᔫᑉ ᑕᐅᑐᑦᓯᒪᔫᓪᓗ, ᑭᖑᓕᕇᑦ ᐊᐅᓚᓂᖏᑦ ᐃᖅᑲᖅᑐᐃᕕᒻᒥ ᐊᐅᓚᓂᐅᑉ. ᑕᕐᕆᔭᐃᑦ ᑲᑐᔾᔨᖃᑎᒌᒍᑕᐅᓯᒪᔪᑦ ᐱᓂᕐᓗᑦᑕᐅᓯᒪᔪᓂᒃ 
ᐱᔨᑦᓯᕋᖅᑎᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ᑐᑭᓕᐊᖅᑕᐅᓯᒪᑦᓱᑎᒃ ᐃᓘᓐᓇᖏᓐᓂ ᐅᖃᐅᓯᕐᓂ ᓯᑕᒪᓂ. NVS−ᑯᑦ ᓱᓕ 
ᐊᑐᖅᐸᑦᑐᑦ ᑕᕐᕆᔭᕐᒥᒃ ᐃᓕᓐᓂᐊᑎᑦᓯᒍᑕᐅᑦᓱᓂ ᐱᓂᕐᓗᑦᑕᐅᓯᒪᔪᓄᑦ ᑕᐅᑐᑦᓯᒪᔪᓄᓪᓗ; ᓇᒻᒥᓂᕆᔭᐅᔪᓄᑦ; ᐃᑖᔪᓄᓪᓗ ᐃᑲᔪᕆᐊᖅᑐᓄᑦ 
ᓯᕗᓕᖅᐸᑦᑐᓄᓪᓗ ᐱᔨᑦᓯᖅᑎᓄᑦ ᓄᑖᖑᔪᓄᑦ ᐃᖅᑲᖅᑐᐃᕕᒻᒧᑦ. ᑕᕐᕆᔭᖅ ᐊᐃᑦᑑᑕᐅᓯᒪᒻᒥᔪᖅ ᐃᓕᓐᓂᐊᕐᕕᓕᒫᓄᑦ ᐅᖃᓕᒫᒐᖃᕐᕕᓄᓪᓗ.  
 

ᓯᕗᓂᕐᒧᑦ ᑐᑭᒧᐊᓐᓂᖅ 

ᓯᕗᒧᒋᐊᖅᓱᑎᒃ, ᓄᓇᕗᒻᒥ ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑏᑦ ᓂᕆᐅᑦᑐᑦ ᓴᙱᓂᖅᓴᓂᒃ ᑲᑐᔾᔨᖃᑎᒌᓐᓂᐅᔪᓂᒃ ᒪᓕᒐᖅᑕᖃᓗᓂᓗ ᐸᓖᓯᒃᑯᓐᓄᑦ, 
PPSC ᐊᒻᒪᓗ ᐃᓱᒪᓕᕆᔩᑦ ᑕᑯᖃᑦᑕᖅᓯᒪᒐᑦᑎᒍ ᑲᑐᔾᔨᖃᑎᒌᒋᐊᓕᓪᓚᕇᑦ.  

ᐃᓱᐊᓃᑦᑐᖅ A: ᐱᓂᕐᓗᑦᑕᐅᓯᒪᔪᓄᑦ ᐃᑲᔫᑏᑦ ᑮᓇᐅᔭᐃᑦ 2016/17 ᑮᓇᐅᔭᓅᖓᔪᑦ ᐅᓂᒃᑳᑦ 

 

ᓇᓕᖅᑲᐃᑦ ᐃᑖᔪᓄᑦ ᐊᑭᓕᖅᑐᕆᐊᓕᓐᓄᓪᓗ ᐄᑉᐳᕉᓪ 1, 2016 – ᒫᑦᓯ 31, 2017  

 

ᐃᑖᔪᑦ                                                                                                        
        

ᒪᑐᐃᖅᑎᓪᓗᒍ ᐃᓗᓕᖏᑦ             $150,443.67 

ᐱᓂᕐᓗᑦᑕᐅᓯᒪᔪᓄᑦ ᐊᑭᓕᐅᑏᑦ − ᓄᓇᕗᒻᒥ       $0.00 

ᐱᓂᕐᓗᑦᑕᐅᓯᒪᔪᓄᑦ ᐊᑭᓕᐅᑏᑦ - ᑲᓇᑕᒥ                                                                      $31,259.61 

ᐱᕋᔭᐅᑎᒥᓂᕐᓂᒃ ᐱᓯᒪᔪᑦ          $0.00 

ᕿᑐᕐᖏᐅᕈᑏᑦ ᑲᑎᓯᒪᔪᑦ (2016−17)                                                                               $1358.80 

ᑲᑎᑦᓱᑎᒃ                                                                                                                           $183,062.08 

 

ᐊᑭᓕᖅᑐᕆᐊᓖᑦ 

ᐊᑭᓕᖅᑕᐅᔪᑦ ᐊᖏᖃᑎᒌᒍᑎᑎᒍᑦ                       $60,060.32* 

ᑲᑎᑦᓱᑎᒃ                                                                                                               $60,060.32 

 

ᒪᑐᑦᓱᓂ ᐊᒥᐊᒃᑯᖏᑦ                                                                                                        $123,001.76 

 
*ᑲᑎᑦᓱᑎᒃ $98,641 ᐊᖏᖅᑕᐅᔪᔪᑦ ᖁᓕᓄᑦ (10) ᐊᐅᓚᓂᐅᔪᓄᑦ ᑎᑎᕋᖅᑕᐅᓯᒪᔪᓄᑦ ᒪᑉᐱᒐᖅ 4-ᒥ 5−ᒥᓗ ᐅᕙᓂ ᐅᓂᒃᑳᓂ. ᑭᓯᐊᓂᓕ, ᐊᐅᓚᓂᐅᔪᑦ ᐱᒋᐊᔪᔪᑦ 
ᓄᙳᖅᐸᓯᐊᓂ 2016/17 ᑮᓇᐅᔭᑎᒍᑦ ᐊᕐᕌᒍᖓᓂ, ᑕᐃᒪᐃᓂᖓᓄᑦ, ᐊᑕᖏᔪᙱᑦᑐᖅ ᓱᓕ  $98,641 ᐊᑭᓖᔾᔪᑕᐅᓯᒪᒐᓂ ᐅᕝᕙᓘᓐᓃᑦ ᓄᖑᙱᑦᓱᑎᒃ ᑮᓇᐅᔭᐃᑦ.  
 
ᑮᓇᐅᔭᒃᑯᕕᒻᒥ ᐊᒥᐊᒃᑯᖏᑦ ᐊᔾᔨᒋᔾᔮᖏᑦᑕᖏᑦ ᖃᑦᓯᐅᓂᖏᑦᑕ ᐊᖏᖅᑕᐅᓯᒪᔪᑦ ᐊᐅᓚᓂᐅᔪᑦ ᓯᒃᑮᑦ ᓱᓕ ᑲᔪᓯᒌᖅᓯᒪᙱᓐᓂᖏᓐᓄᑦ. ᑐᑭᒧᐊᑦᑎᑦᓯᔨ ᐅᖃᖃᑎᖃᖅᓯᒪᔪᖅ 
ᐊᑭᓕᖅᑕᐅᒋᐊᓕᓐᓂᒃ ᓂᕆᐅᑦᓱᓂᓗ ᓈᒻᒪᓈᖅᓯᒪᓂᖅᓴᓂᒃ ᑮᓇᐅᔭᐃᑦ ᑕᑯᑦᓴᐅᑦᓯᐊᓛᕆᐊᖏᑦ ᑖᒃᑯᐊ ᓯᒃᑮᑦ ᑲᔪᓯᑎᑕᐅᓯᒪᓕᖅᐸᑕ.   

